
राज्य सभा
अतारांकित प्रश्न संख्या 2210
25 अप्रैल, 2012 को उत्तर के लिए
प्रशिक्षक विमानों की खरीद
2210.
श्रीमती माया सिंह :
क्या रक्षा मंत्री यह बताने की कृपा करेंगे कि :

(क)
 क्या यह सच है कि वायु सेना प्रशिक्षक विमानों के लिए सिम्यूलेटर खरदीने या उनका उन्नयन करने में विफल रही है जिससे प्रशिक्षु विमान चालक सुरक्षित एवं अहानिकारक तरीकों से विमान उड़ाना सीखने से वंचित हो रहे हैं;
(ख)
यदि हां, तो तत्संबंधी ब्यौरा क्या है;
 

(ग)
प्रशिक्षु विमान चालकों की दिक्कतों को ध्यान में रखते हुए मंत्रालय द्वारा उठाए गए कदमों का ब्यौरा क्या है; और
(घ)
वर्तमान समय में वायु सेना के पास विमान चालकों की स्वीकृत संख्या की तुलना में कितने  विमान चालक हैं ? 

उत्तर
रक्षा मंत्री (श्री ए. के. अन्टनी)
(क) से (ग) :  जी, नहीं ।  भारतीय वायुसेना के पास किरण एमके-I/Iए, हॉक एमके-32, एएन-32 तथा डार्नियर विमान के सिम्यूलेटर्स हैं  जिनका उपयोग प्रशिक्षक विमान के रूप में किया जा रहा है । ये सभी सिम्यूलेटर्स मरम्मतयोग्य हैं तथा पाठ्यक्रम में इन सिम्यूलेटरों पर उड़ान प्रशिक्षण शामिल है । इसके अतिरिक्त, नए विमान जैसे बेसिक प्रशिक्षक विमान तथा इंटरमीडिएट जेट प्रशिक्षक विमान को बेड़े में शामिल करने के साथ ही नए सिम्यूलेटरों की भी अधिप्राप्ति की जा रही है ।
(घ) :
01 जनवरी, 2012 की स्थिति के अनुसार 3783 मंजूर पायलटों की संख्या में से पायलटों की वास्तविक संख्या 3420 है ।

